
 РОСДАЛ МАГIИШАТ 

ХIурматияб Ша мил райо
налъул жамагIат! Баркула 
нужеда тIаде щолеб бугеб па
чалихъияб байрам – Рос сия
лъул Федера ци ялъул Конститу
циялъул къо!

29 соналъ цебе, тIолго улкая
лъул халкъаз гьаракь кьеялдалъун къабул гьабуна 
РФялъул Конституция.  

Щивав гражданинасул ихтиярал цIуниялъул ас
луял да гIуцIараб Россиялъул жакъасеб Конституциялъ, 
щулияб кьучI лъуна нилъер жамгIияталда рекъел, гьезул 
эр кенлъигун ихтиярал цIуниялъе ва разилъи букIиналъе.

Конституциялъ щула гьабула улка, улкаялъул 
халкъал. Дун божула нилъерго Конституциялде мугъ
чIвайги гьабун, кIудияб Россиялъул гьитIинаб бутIалъун 
кколеб нилъер районцоязги цолъи, вацлъи ва рухIияб 
цебетIей цIуниялъе хIаракат бахъизе бу кIиналда.

Хириял районцоял, гьарула нужее щулияб сахлъи, 
хIалтIулъ бергьенлъаби, цIунаги щибаб хъизан 
къварилъибалагьалдаса, ургъелпашманлъиялдаса!

Районалъул бетIер 
МухIамад ХIАСАНОВ

КIудияб ярмаркаялда ре
спубликаялъул захIматчагIаз 
цере лъун рукIана гьанал, 
хIанил, нахул, гьацIул, хур
дузул, пихъил ва цоги батIи
батIиял нигIматал.

Байдабазда тIи
ри тIарал рацIцIадал 
нигIматазе къи мат 
кьезе щвана ХIукума
талъул председатель 
ГI. ГIаб дулмуслимов 
ва заманалъ Ма хIач
хъалаялъул мэрасул 
ишал тIуралев Ризван 
Гъази мухIамадов.

Я р м а р к а я л д а 
гIа хьаллъи гьабизе 
щвана нилъер районалъул 
бетIер МухIамад ХIа санов, 
гьесул заместитель Ка мил 
МухIамадов ва района лъул 
росдал магIишаталъул отде
лалъул нухмалъулев Гьи тIино 
МахIачев.  

Нилъер районалъ тIиби
тIараб майданалда МухIамад 
ХIасановас баркала кьуна 
росдал захIматчагIазе ва 

гьенире гIахьаллъизе щва
ралщиназе.

Ярмаркаялда жигараб гIа
хьаллъи бихьизабуна Гьен
тIа СПКялъ, къахIисезул 
СПКялъ, тIидисезул «Гер

цоб» КФХялъ, гIурадисезул 
ХIадисовасул цIаралда бу
геб КФХялъ, ТIидиса ГIа
лие валъул ИПялъ, Гьолокьа 
Юсуповасул КФХялъ, гьакьа
дерил «Адаб» СПКялъ, ООО 
«ТIидиб» гIуцIиялъ, ГIурадаса 
С. ХIадисовасул КФХялъ ва 
Садуевасул КФХялъ.

Ярмаркаялда гIахьал лъа
на тIадехун рехсарал ма гIи

шатазул бутIрулги. 
Гьаналги рахьдалги гурел

ги, захIматчагIаз майданалда 
тIиритIун рукIана нилъер 
росабазул ахазухъ, хурзабахъ 
гIезарулел нигIматал: гьан, 

мохмох, хIан, рахь, тIорахь, 
бетарахь, биараб нах, нису, 
чанго батIияб гьоцIо, урбеч, 
пастIадул нигIматал, пихъ, 
кисакибего машгьуллъун 
бугеб ТIидиса чай ва цогидал 
рацIцIадал нигIматал.

Тахшагьаралъул аслияб 
майдан цIун тIолго Дагъис
таналдасаго магIишатчагIаз 
тIиритIун рукIарал нигIматал 
рихьидал, би чIчIу леб букIана 
нилъер респуб ликаялъул бе
челъи.

Гьединго, рос дал магIи
шат ча гIазул кIудияб тад
б и  р а л д е  щ в а р а л  Х I е б д а 
мада нияталъул отдела лъул 
гьунар ча гIазул миллиял кучI
дулгун кьурда баз  бечед ва 

берцин гьа буна ярмарка.
Шагьаралъул халкъалъе 

базаралда бугелдаса учузго 
кьолел гьел нигIматазул кIу
дияб хайир ккана. Квачараб 
гIужалъ гьабун кканиги, бичу
лелги, босулелги ва ярмарка
ялъе къимат кьезе щваралги 
цIакъ разиго хутIана.

П. ЖАМАЛУДИНОВА

 БАРКИ

Россиялъул Конституциялъул къоТахшагьаралъул майданалда 
рацIцIадал нигIматал

3-леб декабралъ МахIачхъалаялда аслияб майданалда 
тIобитIана республикаялъул росдал магIишаталъул 
нигIматазул ярмарка. Гьениб гIахьаллъи гьабуна 
Дагъистаналъул  киналго районаздаса ва шагьараздаса 
магIишатаз. Гьезда гъорлъ гIахьаллъи гьабуна нилъер 
районалъул росдал магIишаталъул захIматчагIазги. 

МагIарул чиясе кидаго хасиятаблъун букIана кумек 
хIажатасе кверчIвай, къварилъи бугезда аскIор эхети, 
гьитIиназ кIудиязе кумек гьаби. Нилъер миллаталъе, 
ай тIолго бусурбабазе гIахьалаб гIамалхасият гIун 
бачIунеб гIелалъулъ куцаялъе сабаблъун бихьулеб буго 
«волонтерал» абун цIар жидеда рехсолеб гIуцIиялъулъ. 

Нилъер районалда гIатIилъун бачIинеб бугеб волон
теразул къокъаялъ къо бахъанагIан цIикIкIун гIолилал 
рачунел руго гурхIелрахIмуялъул хIалтIи тIубазабиялде 
гъорлъе. Хасго цIикIкIараб хIалтIи гьеб рахъалъ гьа
булеб буго ХIебда гьоркьохъеб школалда.  

Районалда тIоритIулелщинал тадбиразул бищун 
жигарал гIахьалчагIилъун ругел волонтеразе, гьезул 
къоги баркун, баркалаялъул кагътал рачIун рукIана 
ДРялъул гIолилазул ишазул министерствоялъул ра
хъал  дасан. Гьел баркалаялъул кагътал кьолеб тадбир 
тIобитIана райадминистрациялда.

 Районалъул бетIерасул заместитель Камиль Му
хIамадовас баркана гIолилазда байрам ва жиндирго 
ра хъалдасанги баркала загьир гьабуна гьезул кIвар 
цIикIкIараб кумекалъухъ. – Нуж руго районалъул 
цо ги гIолилазеги мисаллъун. Жакъасеб нужер кумек 
ме терисеб къоялъ нужерго букIинеселъе хIадурулеб 
гъоркьбакI буго,ян кIалъана К. МухIамадов. Гье динго, 
гьес баркала кьуна гьезие нухмалъи гьабулей ХIебда 
школалъул мугIалим ПатIимат МухIамадовалъе. 

НИЖЕР МУХБИР

 ТАДБИРАЛ, БАЙРАМАЛ

Волонтеразе баркала
Хасалил тIоцебесеб моцIалъул байбихьудаго 
дандчIвала гIадамазда гьоркьоб пайда цIикIкIараб 
хIалтIи жидеца гьабулел волонтеразул къо. 
2017 соналдаса нахъе Россиялда волонтеразул 
къолъун чIезабуна 5 декабрь.  

АВТОРАСУЛ БОКIОН

2007абилеб соналдаса нахъе нилъер 
ул каялда кIодо гьабула БахIарзазул 
къо – 9 де кабрь. Гьеб къо хурхинабун 
бу го 1769 соналъ, доб за ма  наялда Рос
сиялъул бищун тIадегIанаб ша пакъат, 
Бер  гьенлъиялъул Георгиясул орден къабул 
гьабиялда. Гьеб тIадегIанаб ша пакъат що
лаан кьалул майданалда хIинкъи гьечIо
лъи, нахъекъангутIи ва бихьинчилъи би
хьизабуразе. 1917 соналъ хIуригат бергьун 
хадуса, гьеб ша пакъаталдаса инкар гьабуна. 
Гьелъул бакIалда 1934 соналъ къабул гьабуна 
Советияб Союзалъул БахIарчиясул цIар. ТIо
цебесеб Советияб Союзалъул БахIарчиясул 
цIар кьуна Арктикаялда цIер къан хутIараб 
ралъдал гамаялъул экипаж хвасар гьабурал 
роржарухъабазе. СССРалъул заманалда гьеб 
тIадегIанаб цIар кьуна 12777 гражданазе, 
гьездаса 75 ккола дагъистаниял. РФялъул 
тIоце весев БахIарчилъун вахъана рагъулав 
воржарухъан Суламбек Оксанов.

Жакъа гьеб байрам, 9 декабрь ккола 
СССРалъул ва РФялъул бахIарзал, Рецца лъул 
ва Георгиясул орденал щварал граж данал 
кIодо гьариялъул къо.

Щив кколев жакъа къоялъул бахIар чи? 
Щив мустахIикъав вугев гьеб тIа дегIанаб ша
пакъа талъе? Гьал суалазе жаваб кьей бигьаяб 
иш гу ро. Россиялъул тарихалъулъ бечедго 
буго Ва тIа налъул бахIарзазул сияхI. Нилъ 
чIухIарал руго ВатIанияб рагъулъ цебетIей 
бихьизабурал умумуздаса, рагъдаса хадусел 
соназ хIал тIулъ бер гьенлъи босараздаса. 
Улкаялъул БахIарчиясул цIар щвеялъе гьечIо 
гIумрусоназул гIурхъи, цоцо нухалъ гьеб 
цIар щола чIаго гьечIезеги. Нилъер улкаялъул 
гражданазул бидулъ бессун бугин аби зе 
бегьула хIинкъабаздаса нахъекъангутIи. 
Гье лъие гIиллалъун буго ВатIаналдехун ва 
жидерго мах щалидехун унгоунгояб рокьи 
щулалъун букIин. 

Нилъер заманалъул бахIарзал батIиба
тIиял идарабазда хIалтIулел руго, хIатта, 
гьезда гьоркьор лъималгицин руго.  Гьезул 
цонигияз бахIарчиясул цIар щвезелъун 
пик рабигун багьадурлъи гьабичIо. Гьел ба
хIарзаллъун рахъана хIинкъи ккараб ме халъ 
напсалъе хиянат гьабичIого, бачIараб захI
малъиялде данде къеркьезе бажариялъ.

Нилъер улкаялъул Конституциялда ре
къон, бищун тIадегIанаб ва къиматаблъун 
буго инсанасул гIумру. Гьеб цIунизе, хвасар 
гьабизе бажари ккола бахIарчилъиялъул 
аслу. Гьеб ишалъулъ тIоцебесеб иргаялда 
къимат гьабула жиндирго гIумруялда ба
рахщичIого, гьелъухъ мухь тIалаб гьабичIого 
сверухълъи цIуниялъе таваккал тIамиялда. 
Щай гурелъул, БахIарчилъи бичун босулеб жо 
гуро. Нилъеда бажарула тIубараб халкъалъе 
гIоло ба таниги, цо инсанасе гIоло батаниги 
къадруялда гIумру тIобитIизе. БахIарчилъи 
гьеб буго инсанас жин дирго черхалда, нап
салда тIад гьабулеб хIалтIи.

Итогалъулаб сочинение хъва
зе байбихьана 2013 соналдаса на
хъе ва гьеб рикIкIуна ЕГЭ ва ГВЭ 
кьеялъе изну рагьулеб нухлъун. 

Сочинение хъвазе бихьиза
бун буго 3 сагIатгун 55 минут. 
Гьеб заманаялда жаниб хъвазе 
ккола 250ялдаса дагьаб гьечIеб 
рагIи жаниб бугеб сочинение, 
лъикIаблъун бихьизабун буго 350 
рагIи хъвазе. Исана итогалъулаб 
сочинение хъвана районалъул 11
лел классазул 103 цIалдохъанас. 
Сочинение хъвазе рихьизару
рал темаби хурхун рукIана 6 
батIияб рахъалда: «Cахаватаб 
иш щиб кколеб?», «Щиб кколеб 
цоцада ричIчIи?», «ЦIикIкIарал 
гIадамаз кинаб мисал бихьизабу
леб гIун бачIунеб гIелалъе?» «Та
рихияб хIалбихьиялъул хиралъи 
щиб?», «Щай техникаялъул 
цебетIей гIадамазе квалквалалъе 
батизе бегьулеб?», «Сундулъ бу
геб унгоунгояб талихI?».

Сочинение хъваялъул мурад 
буго школлъималазул басма
ялъул тIахьал цIалиялде гъи
ра базаби, гьезул гIакълияб 
даража борхизаби. Сочинение 

хъваялъ  борцуна цIалдохъабазул 
хIакъикъияб лъаялъул гъвари
лъи, гIурус мацIа лъул грамма
тика, жидерго пикраби загьир 
гьариялъул махщел.

Сочинение байбихьана би
хьизабураб заманалда рекъон 
сагIат 10 тIубараб мехалъ. Со
чинение тIобитIана Рособрнад
зоралъул тIа лабазда рекъон. 
Школазда халгьабурал киналго 

хIалтIаби ритIула республика
ялъул ЕГЭ централде. Сочине
ниялъул «зачет» хIасил щве чIел 

цIалдохъабазе рес буго гьеб та
крарго 2022 соналъул 1себ фев
ралалъ яги 7абилеб маялъ кьезе. 

Районалъул лъайкьеялъул 
от  делалъул специалист МахI
муд ГIалиевасул рагIабазда ре
къон , ито галъулаб сочинение 
тIобитIана ду русго ва щибго 
квалквал гьечIого.

Давуд ДАВУДОВ

Давуд  ДАВУДОВ

БахIарзаллъун 
рижуларо, 

бахIарзаллъун рахъуна

 ЛЪАЙКЬЕЯЛЪУЛ БУТIАЯЛДА

Итогалъулаб сочинение
7 декабралда тIолго улкаялъул 11-лел классазул цIалдохъаби 
гIахьаллъана итогалъулаб сочинение хъваялда.

Гьеб тIобитIана Пироговасул 
цIаралда бугеб РНИМУ Мульти
профилияб аккредитационно си
муляционнияб централда. 

ТIолго Россиялдаса ва Бело
руссиялдаса 25ялдасаги цIи
кIкIун командабазул къеркьей 
букIана. КIиго этапалде рикьун 
тIоритIулел къецазда гIахьаллъи 
гьабуна Да гъистаналъул меди
цинаялъул университеталъул 
сту дентазул ко мандаялъги.

Олимпиадаялда студентаз 
би хьизабизе кколеб букIана жи
дерго лъайги бажариги.

КIиабилеб этапалде риччана 

цебеселда бищун цIикIкIарал 
баллал росарал анкьго команда.

ТIолгороссиялъулаб олимпи
адаялда 1себ бакIги босун къа
друялда руссана нилъер студен
тал. 5 гIахьалчиясдаса гIуцIараб 
Дагъистаналъул командаялда 
рукIана ДГМУялда цIалулел ру
гел Гумбет, Хьаргаби, Лаваши, 
ГIахъуша ва Шамил районаздаса 
гIолилал.

ЧIел босаразул цояв ккола 
ни  лъер районцояв , ТIелекьа 
ХIа  санхIусенов ГIаб дул гъани 
Му   хIамадович, ДГМУялъул ле
чеб ный факультеталъул 6леб 

кур салъул студент. Гьес гьабу
раб операция букIана «Лапаро
скопическая аппендэктомия».

Бергьенлъи босаразул кьер
да вукIин баркула ракьцоясда. 
Гьарула ГI.ХIасанхIусеновасе ха
дубккунги цIалулъ ва хIалтIулъ 
чIахIиял бергьенлъаби.

П. ЖАМАЛУДИНОВА

 РАЙОНЦОЯЗУЛ ЦЕРЕТIЕЯЛ

ТIолгороссиялъул 
олимпиадаялда 1-себ бакI

3-леб декабралъ Москваялда тIобитIана 1-себ ТIолгороссия-
лъулаб медицинаялъул ВУЗазда гьоркьосеб мультипрофи-
лалъулаб олимпиада.

ДГМУялъул команда, ГIабдулгъани ХIасанхIусенов квегIиса тIоцевесев

МацI ккола Аллагьас кьурал  нигIматаздаса цояб. 
МацI кигIан гьитIинаб жибго бугониги, гьеб буго заралги 
хайирги цIикIкIараб. Щайгурелъул Аллагьасде иман 
лъей ва лъунгутIи загьирлъуларо мацIалъ нугIлъи 
гьа бун гурони. НугIлъи гьаби ккола гIурхъилъун му
тIигIлъиялъе ва мутIигIлъунгутIиялъе.  МацIалда 
ба жарула жиндиего бокьараб бицун, инсанас гьеб цIу
ничIони, цинги щайтIаналъ гьевги вачуна хвалде. 
ГIемерисеб инсан жужахIалде вачунеб жо буго гьесул мацI, 
гьелда шаригIаталъул чIолохъжо балеб гьечIони. Нилъеца 
бицине бегьуларо гьаб дунялалда ва ахираталда нилъее 
хайир букIунеб гурони щибго жо. 

 ГIадамаз кIвар кьоларо жидер бетIералде бачIине 
бугеб балагьалде, щайтIаналъ жиб гуккун гаргадизабулеб, 
мацI сабаблъун. МацI ккола гIадамал къосиналъе жиб 
бищун кутакаб щайтIаналъул тIинчIлъун. Нилъеда лъазе 
ккола мацI букIин бищун кутакаб хIинкъилъун нилъее, 
хвасарлъиги нилъее букIине буго гьеб лъикIаб гурони жо 
бицунгутIиялде ругьун гьабиялдалъун. 

ВуцIцIун чIеялъ инсанасе щола диналъулъ цIунун 
чIейги ва жиндир гьудул кинав вугевали лъайги. Цо ханас 
абунила: «Жиндир ракI бухIанин бицараб жоялдаса. 
БицинчIого таралдаса кидаго ракI бухIичIин». Гьелъ 
кIалъачIого чIезе хIалкIолеб бугони, вуцIун чIараб лъикIаб 
буго, мукагIат гьечIеб бицун гIемер гаргадиялдаса. 
Бегьулеб жо бицун кIалъалев вугониги, цин пикру гьабун, 
бицун лъикI букIинадай букIинародаян хал гьабизе тIадаб 
буго. ВуцIцIун чIей маслигIат батани, гьедин гьабизе 
лъикIаб буго. КIалъачIого чIеялъул хайир буго гьерсал  
бицин гIадаб, мацI, бугьтан,  кIигьумерчилъи гIадинал 
жалаздаса дурго мацI цIуни. Гьеб киналъулго нилъеца 
Аллагьасда цебе жаваб кьезе кколелъул. 

ВуцIцIун чIеялдаса щиб хайир бугебилан суал ба
чIани?  Дуда лъай гIемер гаргадулев чи гIемер мекъи 
ккола, гьес гъибат, бугьтан,  мацI, живго жинцаго 
вецци гIадинал жал гьаризе лъугьуна. ГIемерисеб балагь 
мацIалдалъун букIуна ,гьеб гьабизе тIамулеб жо щайтIан 
буго. ГIемер гаргадулев чиясда кIоларо жиндирго мацI 
цIунизе, гьес ургъичIого ракIалде бачIараб жо гIемер 
бицуна. Гьелъ вуцIцIун чIейги цIакъ беццараб буго, 
щайгурелъул гьелъулъ буго адаб гьаби, Аллагь рехсей 
ва живго цIуни къваригIел гьечIеб, жинца ахираталда 
жаваб кьезе кколеб хабаралдаса. 

Аллагьас абулеб буго Къуръаналда – инсанасул хабар 
бикьула ункъго бутIаялде: цо бутIа жиндилъ зарал гуреб 
гьечIеб, кIиабилеб жиндилъ хайир бугеб, лъабабилеб 
жиндилъ я хайир я зарал гьечIеб, ункъабилеб жиндилъ 
хайирги заралги бугеб. 

ГIемер гаргади какараб буго, гьелъ инсан тIамула 
гьесда хъатIулареб жоялде ва дунялалда хурхараб жоялде 
гIемер кIвар кьезе. Щиб бугониги инсанасе кIвар бугеблъун 
батани, яги цоцIул абун тIубалеб жо гIемер бицунеб 
бугони, гьебги ккола къваригIел гьечIеб хабарлъун. 
Гьелъулъ батичIониги хIарамаб шаргIалда данде кколареб 
жо. ГIалиасхIабас абуна: «Жинде вуссун хабар бицун чи 
кIалъалев мехалъ, дир гъира букIуна гьесие жаваб кьезе 
цIорораб лъим гьекъезегIадаб. Амма мукагIат гьечIеб хабар 
бицинебилан хIинкъун, дун вуцIун чIола»ян.  

МацIалъул балагь бичIчIарав чиясда лъала Аварагас 
(с.т.гI.в) абурал рагIабазул магIна: «ВуцIцIун чIани, хва
сарлъизе рес буго».

На самом деле, много пожаров в домах 
можно было избежать, будь в помещении 
огнетушитель. Согласно статистике, боль
шинство пожаров происходят в жилом 
секторе. Многие из них можно было предот
вратить или ликвидировать в начальной 
стадии при помощи первичных средств 
пожаротушения. Для борьбы с пожаром в 
начальной стадии существуют различные 
виды ручных огнетушителей, которые 
позволяют эффективно бороться с огнем. 
Это средство противопожарной защиты на 
сегодняшний день является одним из самых 
распространенных, его основная функция 
состоит в ликвидации первичных очагов 
возгорания. Огнетушители не только по
зволяют в течение кратчайшего времени 
потушить пожар, но и дают возможность 
предотвратить стремительное распростра
нение пламени.

Огнетушитель должен быть такого 
веса, чтобы члены семьи были способны им 
тушить. Выбор огнетушителя зависит от 
вида строения, тех веществ и материалов, 
которые там присутствуют. В пожарном 
деле применяются различные виды огнету
шителей, в том числе:

воздушнопенные – для тушения горю
чих жидкостей (бензин, масло, лак, краска) 
и очагов пожаров твердых материалов на 
площади не более одного квадратного метра, 
за исключением установок, находящихся 
под напряжением;

порошковые – для тушения загораний 
легковоспламеняющихся и горючих жид
костей, лаков, красок, пластмасс, электро
установок, находящихся под напряжением 
до 1000 вольт;

углекислотные – для тушения раз
личных веществ и материалов, электро
установок под напряжением, любых жид
костей. Они применяются эффективно при 
объемном тушении и когда для тушения 
пожара необходимы огнетушащие составы, 
не повреждающие защищаемое оборудо
вание или объекты (музейные экспонаты, 
компьютерную технику, аппаратуру радио
электронную, архивы и т.д.). Углекислота, 
попадая на горящее вещество, охлаждает и 
производит его тушение. Она не оставляет 
следов, испаряясь.

Каждый человек должен знать, как 
устроен, как действует огнетушитель, и 
уметь обращаться с ним. Приведем правила 
его использования:

1. сорвите пломбу, выдерните чеку, 
направьте раструб на очаг возгорания и 
начните тушение;

2. огнетушитель следует держать вер
тикально;

3. огнетушитель должен храниться 
вдали от отопительных приборов и прямых 
солнечных лучей, при средней температуре, 
вне досягаемости детей.

В доме, офисе и автомобиле следует 
иметь огнетушители, которые смогут свес
ти риск возникновения и распространения 
пожара к минимуму. Приобретая средство 
пожаротушения, внимательно ознакомьтесь 
с инструкцией по его применению, пред
варительно научитесь пользоваться этим 
устройством. Не используйте огнетушители 
с истекшим сроком годности!

Адилов Руслан Байсолтанович
 сотрудник ГУ МЧС России по РД

ИСЛАМАЛЪУЛ НУХДА

СагIидмухIаммад НИМАТУЛАЕВ, 
Гьандихъ росдал имам

МацI тушманищ 
яги гьудулищ?

 МИСАЛИЯЛ РАЙОНЦОЯЛ

Къелеса ГIусман-хIажиясде
Дица сарин хъвазе кагъат босана,
Бицине рекъарав цо гьалмагъасул,
Цинги гIумруялде гьесул ваккана,
ГIагараб ракьалъе кьурал саназул.

Кьалгирагъги гьесда бихьичIониги,
Бихьулареб кьалда къокъана къоял.
Жакъасеб эркенлъи букIинчIониги,
БакIлъи нилъей гIоло тIаде цIана гьес.

ЦIияб заманалъе нух рагьарабго,
Рагьун исламалде халкъ ахIана гьес.
ХIалалхIарамалъул суал ккарабго,
ЦоцIул гуреб чанго дарс малъана гьес.

Гьесул шапакъаталъ, гьесул баркаталъ,
Мадраса рагьизе кьучI лъуравги гьев,
Кинабго гIелмулъай тIадчIун цIалиялъ,
ЦIиял мутагIилал куцаравги гьев.

Гьесул тадбиралъин дир росуцоял,
Цо гурел, гIемерал хIежалде арал.
Инсулаб тIалабалъ росу къалъулел,
Къиматал мажгитаз нуцIби рагьарал.

Гьев захIматал соназ гIелмуги босун,
РегIана гIемерал цIирагьиязе.
Пасалъи гъорлъ бугеб садакъаялъул,
Цо рекъараб хIукму ккана гьеб тезе.

Чан Аллагь кIочарал дандеруссиназ,
Гьадинги ресукъаб дир халкъ хIулараб.

ХIукму исламалъул гIорхъоде бачун, 
ГIорхъолъа борчIараб нахъе гьабураб.

Гьес гурищ абураб метерисеб къо,
ТалихIаб букIине нуж рорчIайилан.
 Нахъа рекIекълъулеб къисмат ккечIого,
Жакъаго гьелъие хIадурлъейилан.

ХIабургъараб лъадалъ лъедананиги, 
ЛъикIлъиялда мугъчIван 
                                              чIухIун вуго гьев.
ЧIалгIинчIого нилъер букIиниселъе, 
БакI бихьун гъваридго 
                                            рахъ цIалевги гьев.

ЦIилъила исламги гьес чирахъ ккураб,
Чанги гIалимчиги вахъина Къелев.
Къо анагIан лъала гьелъий кьучI лъурав, 
Къадруяв ГIусманил дарсазул хайир.

Гьесул гIумруялъе сахлъиги гьарун, 
Гьаризин цадахъго гьев нилъей теян, 
ТалихIрохелалъул саламги гьабун,
Исламалъул тIегьай тIадегIанлъеян.

Сайпула ГЬИТIИНАМУХIАМАДОВ

 МЧС ИНФОРМИРУЕТ

Почему важно иметь дома огнетушитель

ЦОЛЪИ

Единый почтовый адрес для писем граж данам, призванным 
по мобилизации, согласно Указу Президента России от 21 
сентября 2022 года. Письма, бандероли до 2х килограммов 
можно отправлять «Почтой России» по адресу: 103400 Москва 
400 с указанием войсковой части, где проходит службу 
военнослужащий, его фамилию, имя и отчество.

Военный комиссариат Шамильского 
и Тляратинского 

муниципальных районов Республики Дагестан

 ОБЪЯВЛЕНИЕ 

Администрация МО «с/с Тогохский» Шамильского рай
она Республики Дагестан сообщает о проведении 09 января 
2022 года конкурса по продаже права на заключение дого
вора аренды земельных участков с кадастровыми номерами 
05:33:000053:409 общей площадью 100 000 +/ 3125 кв.м, 
05:33:000053:410 общей площадью 100 000 +/ 3125 кв.м. из 
категории земель сельскохозяйственного назначения, с раз
решенным видом использования: для ведения крестьянского 
(фермерского) хозяйства, расположенный по адресу: 368445, 

Республика Дагестан, рн Шамильский, с Митлиуриб, в мест
ности “ Гъоркьабакъда “. 

Форма подачи предложений о размере арендной: закры
тая. Заявления об участии в конкурсе принимаются до 05 
января 2022 года по адресу: 368445, Республика Дагестан, 
рн Шамильский, с Тогох, ул. Имама Шамиля № 2А    

Глава МО
«с/с Тогохский»                                Магомедов М. З.

О проведении конкурса по продаже права на заключение
 договора аренды земельного участка 

 ШИГIРИЯБ БОКIОН 

Гьаб соналъул октябралда ХIебда росулъ тIо-
битIана росдал магIишаталъул ярмарка. Абизе 
кIола гьенибе тIубанго гIаламго бакIарун букIа-
нилан. Гьениб камураб нигIматги букIинчIин 
абуниги мекъиги ккеларо.

Гьедин батIибатIиял нигIматал гIезарулел руго 
нилъер росабазул захIматчагIаз. Баркала буго гьезие. 
РакIчIун абизе кIола гьедигIанго нигIматал тIадеги рукIа
ралниги, гьелги ричун лъугIилел рукIанин. Бичулелги 
босулелги лъикIго разиго рукIана гьеб къоялъ.

Гьаниб абизе бокьун буго гьединал ярмаркаби лъа
гIалида жанир 34 нухалъниги тIоритIани, районалъул 
жамагIат цIакъго разиго букIинаанилан. 

Баркала буго районалъул росдал магIишаталъул 
отделалъе рехсараб тадбир тIобитIаралъухъ. Божаралги 
руго гьадинал ярмаркаби хадубккунги ризго тIоритIизе 
рукIиналда. 

М-р.ГIУМАРАСХIАБОВ,
ХIусен ГIалиев ва Шарапудин Мусаев

Ярмаркаби 
цIикIкIани 
лъикI букIина

ВОЕННЫЙ КОМИССАРИАТ ИНФОРМИРУЕТ ЖАМАГIАТАЛЪУЛ ГЬАРАКЬ

Ккаралъуб букъараб зар,
Залимаб кьурул кесек, 
ТIогьол тамахаб квацIи, 
ХIалтIулъ бицатаб бутIа
Жинде тIаде босулев,
ТIотIода нахъа рагIал
Жинца тIеренаб кколев,
Жиндасаго чIахIиял
ГIодор чIарал бакIалда
Бищун гьитIинав гIадин
ГIенеккун чIезе лъалев.
Гьудулилан ахIизе
МахIги гIедегIуларев,
АхIун хадуб гьеб рагIул
ГIумруялъ лагъ вукIунев.
Жиндехун божун чияс
Балъголъи рагьанани, 

Гьелдаса цохIо чIимих
ЧIинкъизе биччаларев.
Гьалмагъасде борхизе
Ккараб кьогIаб лълъаралъул
КьогIлъи цIикIкIараб бутIа
Жинде тIаде босулев.
Бертабалъ кьурдулелъул
РакI гьаргьазе гьабулев.
Ракьандаса гIус бихьун 
Велъизе жинда лъачIев. 
Вукъизе чи унелъул 
Молол цояб гIоркь кколев,
МагIил гороялъул цIай
ЦIамул гьиргIадин бакIав.
Вегараб бакIалда тIад 
Бараб хвалченгун пандур.
Сардилъ нуцIилъ кIутIидал

Къокъаб калам – 
                        «Киве дун».
«Кьалулъе» ян ахIани,
Цо лахIзат, магIидаса
Бахъун борхараб хвалчен, 
Гъажабазде рехараб
Нухлул чадир – буртина.
Берталъе»ян абуни, 
Хапун босараб пандур,
Гьелъул кIиго чIчIваялда
ЧIаголъун унел бакънал. 
Махсароги хIалимав,
ХIажалъани ццин гучав.
Рокьи кканищ – таваккал,
Тана тIолго гIадатал.
ГIолилалъул рекIелъги
РекIанищ гIищкъудал цIа,

Борхатаб мегIер гIадин
Эмен цеве чIаниги,
Щун речIчIулеб 
                                 лъаргIадин
Вацаз нухал ккуниги, 
Къаси сордо, боржунеб
Чол кьолоний бахIарай,
ЦохIо цIал кьабгIун анкьго, 
МегIер  щанкIлаз хъурулеб.
КIиабилеб цIал кьабгIун
Регарал щварал гIорал.
ГIандал буртина – бусен,
Чол кьили – къаданиб жо,
ТIаде рехараб юргъан
ТIупун цIвабзаз цIураб зоб. 
МагIарул къагIидаялъ,
Гьеб ккола бихьинчилъи. 

Фазу ГIАЛИЕВА Бихьинчилъи  


